
PRAKATA

Buku ini diterbitkan bertujuan bagi menambah bahan rujukan dalam pengajaran dan pembelajaran lukisan 
kejuruteraan yang menjadi satu subjek penting dalam kebanyakan bidang pengajian dan pekerjaan 
kejuruteraan.  Buku ini adalah unik kerana ianya mengambil kira atribut psikologi seseorang pelajar iaitu 
keupayaan menvisualisasi ruang yang telah dikenal pasti kepentingannya melalui dapatan kajian masa lalu.  
Oleh itu berbeza dari buku lain yang menggunakan pendekatan khusus-ke-umum (parts-to-whole), bahan 
pembelajaran dalam buku ini memberi penekanan kepada pendekatan dari umum-ke spesifik  (whole-to-
parts approach) atau singkatannya UKes. Pendekatan Ukes ini mengambil kira keperluan menvisualisasi 
ruang yang menjadi matlamat jangka panjang pendidikan lukisan kejuruteraan. 

Buku ini sesuai digunakan oleh pendidik dan juga pelajar yang mempelajari lukisan kejuruteraan.  Bahan-
bahan di dalam buku ini mengambil kira proses kognitif yang terlibat dalam pembelajaran lukisan kejuruteraan 
dan seterusnya meningkatkan keberkesanan pengajaran dan pembelajaran subjek ini.  Khususnya, bahan-
bahan dalam buku ini mengambil kira kekuatan otak kanan yang lazimnya di pinggirkan apabila pengajaran 
pendekatan spesifik-ke-umum digunakan. Penggunaan bahan dan aktiviti dalam buku ini secara teratur 
akan dapat meningkatkan minat dan kemahiran terhadap lukisan kejuruteraan. Di samping itu penggunaan 
buku ini juga akan membantu dalam meningkatkan keupayaan menvisualisasi ruang seseorang iaitu satu 
keupayaan yang amat penting dalam menentukan kejayaan akademik dan kerjaya pelbagai disiplin. 

Semoga semua pembaca akan mendapat ilmu yang boleh digunakan di dunia dan mendapat rahmat di 
akhirat.
 
Sekian Terima Kasih


